[image: image1.jpg]



"Ҳамиша мен биландир қайга борсам илму урфоним", — деб ёзганди мутафаккир шоирлардан бири. Ҳақиқатан ҳам, олиму уламолар, илмда зукколар ҳар қандай жамиятни ёрит-гувчи нур соҳибларидир.
"O’zbekiston" телерадиоканалининг "Заковат" интеллек-туал дастури йилдан йилга оммалашиб бормоқда. "Унинг мухлислари шунчаки кузатувчи бўлиб қолмай, ўзларини ёки томошабинлар, ёки клуб аъзолари сафида ҳис этиб белла-
шувни ҳаяжон, иштиёқ билан кузагишларини ҳисобга оладиган бўлсак, "Заковат" — миллионлар ўйини", — деб суҳбат-
ни бошлади дастур муаллифи ва бошловчиси Абдурасул АБДУЛЛАЕВ.

· Аввало бутун дунёга, шу жумладан бизнинг она диёри-мизга ҳам оппоқ поёндоз тўшаб, қалбларга ширин орзу-лар бахш этиб кириб келган Янги йил барча "Заковат"чи-ларга, уларнинг мухлислари-га муборак бўлсин! Бу интел-лектуал ўйиннинг натижалари аниқ ҳисоб-китобга асослан-ганлиги учун сизга беихтиёр «2007 йил якунларидан кўнгилларингиз тўлдими?» деб савол бергимиз келди...
· Табрик учун ташаккур. Са-волингизга келсак, унга битта гап билан жавоб қайтариб бўлмай-ди. Илм олиш "игна билан қудуқ қазиш"га ўхшатилади. Клубимиз фаолиятининг ҳам ўзига хос му-раккабликлари бор. Лекин бу йил кутилмаган синовлар ҳар до-имгидан ҳам кўпроқ бўлди, сабр ва тадбиркорлик билан уларни енгиб ўтдик, деб ўйлайман. Энг катта муваффақиятларимиз шуки, «Заковат»чилар сафи яна ҳам кенгайди. Профессорлардан иборат бўлган билимдонлар жа-моаси ҳам кўшилди.
· Адашмасам, "Заковат" клуби бу йил еттига тўлади, яъни мактаб ёшига етади, шундайми?
· Ҳа, кўрсатувимизнинг илк сони 2001 йилнинг 24 март куни эфирга узатилганди. Бу ўйин-нинг асосчиси, лойиҳа муалли-фи ва бошловчиси москвалик Владимир Яковлевич Вороши-лов, унинг китобларини ўқиб кўп нарсани ўрганганман. "Ақп ёшда эмас, бошда" деганларидеқ, ўтган етти йил   ичида юзлаб


билимли, иқтидорли ёшлар ўз ақлу идрокини мана шу клубда чархлади. Телеэкран қаршиси-даги миллионлаб мухлислар-нинг ҳам дунёқараши кенгайи-ши, ҳаёт ва олам сирларини ўрганишларида "Заковат" дас-тури ўзига хос бир мактаб бўлди, деб ўйлаймиз. Атак-чечак қадам босишларимиз осон бўлмаган. Кўрсату-вимизнинг шаклу шамойили бошқа дастурлардан тубдан фарқ қилади. Мухлислар экран-да унинг тайёрини томоша қила-ди, лекин унгача бўлган изла-нишлар, ҳаракатлар кўп. Даст-лабки йиллар бу интеллектуал ўйинни эфирга олиб чиқиш учун иштирокчиларни уч, тўрт, беш ойлаб тайёрлаганмиз.
— Уларни қандай танлаб олгансизлар?
· Танлов жудаям оддий бўлган. "Заковат" клуби тузила-ётганлиги ҳақидаги эълонни эшитиб келган талабгорларга ўн-ўн бешталаб оддий-оддий саволлар берганмиз. Савол-жа-воблар натижасига қараб дунё-қараши кенгроқ, билим доира-си мукаммалроқ бўлган бола-ларни танлаб олганмиз-да! Улар билан кейин машғулот ўтказилган.
· Машғулот деганда яна ўқиш, ўрганиш тушуниладими?
· Албатта, билимдонликка интилганлар учун ўқиш, ўрганиш ҳар кунги эҳтиёж. Лекин бизнинг машғулотларда жамоаларни эфирга олиб чиқишга тайёрлаш ҳам асосий вазифаларимиздан саналади. Ҳозир Тошкент шаҳ-рида ўттизта билимдонлар жа-

моаси шаклланган. Бир қараш-да уларнинг ҳаммаси ўйинга тайёр. Лекин ана шу гуруҳлар ичидан ҳам энг муносибини тан-лаб, томошабинлар билан бел-лашувга қўйилади. Бунинг учун ўйингача бўлган машғулотлар пайтида уларнинг ҳаммасига бир хил савол бериб, ёзма жавоблар йиғиб олинади, қайси бир жа-моа энг кўп балл тўпласа, у эфир-да томошабинлар билан белла-шув ҳуқуқини қўлга киритади. Ворошиловнинг китобида шун-дай ёзиб қўйилган, яъни иста-ган одам заковатчи бўлиши мумкин, бунинг учун у ё чуқур билимга эга бўлиши, ёки буни қаттиқ хоҳлаб ҳаракат қилиши керак. Мен бу фикрни клуби-мизнинг ашаддий ишқибозлари-га, ўзлари ҳам келажакда шун-дай жамоанинг аъзоси бўлиш-ни орзу қилиб юрган йигит-қизларга алоҳида таъкидлаб ай-таман.
— "Заковат" дастури бош-дан охиригача битта жойда,

бир хил шароитда ва томо-шабинларга жуда қадрдон бўлиб қолган йигит-қизлар иштирокида тайёрланади. Лекин шунга қарамай, дастур ўз мухлисларининг диққат-эътиборини ипсиз боғлаб олади...
— Фикрингизни тушундим. Аслида томошабин ранг-баранг-ликни ёқтиради. Бизнинг кўрса-тувимизда фикрлар хилма-хил-лиги, мавзулар ранг-баранглиги, кутилмаган савол ва жавоблар мухлисни ўзига жалб қилади. Яна энг муҳими, халқимиз азал-азалдан илмга, маърифатга ин-тилганларни, билимдонларни қадрлайди, уларнинг суҳбатидан баҳраманд бўлишни истайди. Шунинг учун ҳам "Заковат"нинг давраси кенгайиб кетди.
Мен ўзим ҳам жуда кўп кўрса-тувлар тайёрлаганман, уларни эфирга олиб чиққунга қадар ўзига яраша меҳнат, қийинчили-ги албатта бўлади. Аммо "Зако-ват"нинг ўзига хослиги шунда-
[image: image2.jpg]



ки, айтайлик, "Ҳудуд" кўрсатуви-нинг ҳар бири мустақил дастур-лар эди. Лекин "Заковат" ишти-рокчиларининг беллашувдан беллашувга ҳам интеллектуал жиҳатдан, ҳам эфирда ўзини ту-тиши, фаоллиги, хуллас, ҳар жиҳатдан ўсиб боришига эри-шиш — бу кўрсатувнинг муваф-фақиятини таъминлайди. Бун-дай ривожланиш бўлмаса, у ўз номини оқламайди.
· Яна бир жиҳатни айтиб ўтгим келади: "Заковат"нинг мухлислари ҳам телеижод-корлар, унинг бевосита иш-тирокчилари билан тенгма-тенг изланадилар, деса бўла-ди. Чунки қизиқарли, мурак-каб, эсда қоладиган ва иб-ратли саволлар тузиб жўна-тиш учун, шубҳасиз, улар ҳам тинимсиз ўқиб ўрганишлари керак. Бу жиҳатдан кўрсатув-ни ҳақиқий оммабоп ва халқ-чил дастурлардан бири, дейиш мумкин, тўғрими?
· Саволлар бизга оқиб ке-лади, ҳар ойда 5-10 минглаб са-воллар оламиз.
· Мана шу саволлар ичи-дан ҳақиқий муносиблари танлаб олиняптими? Улар-нинг ҳаммаси эътибордан ўтказиладими?
· Бизнинг ошу нонимиз то-мошабинлардан келадиган мана шу саволлар. Баъзан кўрсатув-нинг холис, нохолислиги ҳақида одамлар орасида миш-мишлар оралаб қолади, яъни «Заковат»-чилар олдиндан саволлар билан таништириб қўйилар экан ёки маслаҳатлашиб саволлар тузи-лар экан, қабилидаги гаплар. Аввало шуни айтишим керакки, ўзини ҳақиқий билимдон деб билган ёшлар бундай ишни ўз шаънларига муносиб кўрмайди-лар. Саволларнинг ҳам ҳамма-сини ўрганиб чиқамиз, фақат уларнинг моҳиятини ўзгартир-маган ҳолда таҳрир қилиб иш-лашимиз мумкин.
· "Заковат"чилар фақат билимига қараб танлаб оли-надими ёки бошқа жиҳатла-ри ҳам ҳисобга олинадими?
· Мен улардан уч-тўртта кўйлак кўпроқ йиртганман. Тўғри, иқтидорлилар, билим до-ираси жуда кенг бўлган ёшлар кўп, фақат уларга ҳаётий тажри-ба етишмайди, бизнинг ўйини-мизда эса у жуда зарур.
Шундай бир саволлар бўла-дики, айнан ҳаёт тажрибаси, элимизнинг турмуши, урф-одат-лари билан боғлиқ. Анъанавий

саволлар деса ҳам бўлади, ле-кин мана шундай ўринларда "За-коват"чиларнинг жавоб топол-май таққа "қотиб" қолган пайт-лари кўп бўлган. Чунки улар чу-қур илмий мушоҳадаларга шун-чалар ўрганиб қолишганки, од-дий саволлар жавобини ҳам мураккабликдан излайдилар. Ақл билан олмаган қўрғон идрок билан, билим билан топилмаган савол жавоби ҳис-туйғу билан топилиши осонлашади. Томо-шабин ҳис-туйғуси кучли ўйин-чиларни жуда ёқтиради. Чунки уларнинг ўйинида жозиба бор. Шунинг учун ҳам Фурқат, Бобур ва Жобирни томошабинлар ёқтиради. Бир пайтлар ўйнаб кетган Зебо Шомилова, Фарҳод Акбаров деган билимдонларда ҳам халққа таъсир қиладиган санъаткорона маҳорат кучли эди, ҳозирги ўйнаётган айрим ёшларда мана шу хусусият етишмайди. "Заковат"чиларнинг нутқи равон бўлиши, фикрни кўзланган нуқтага бехато уриш-лари шартлиги ҳам ўйиннинг та-лабларидан ҳисобланади. Баъ-зан жавобни тўғри ифодалаб айтолмаганликлари учун ҳам очкони олиб қўйган пайтларимиз бўлади.
· Ёшларнинг ўз билим са-лоҳиятини синаб кўриш, на-мойиш этиш учун "Заковат"-га келиши жуда яхши. Лекин барча иқтидорли, билимли йигит-қизлар ҳам бу клубга қандай аъзо бўлиш мумкин-лигини, унинг машғулотлари-да иштирок этиш тартиб-қоидаларини билади, деб бўлмайди. «Заковат» уларга етиб бориш учун нималар қилаяпти?
· "Камолот" ЁИҲ худди шу масалада бизга бир амалий так-лиф киритди. Вилоятларга бор-ганимизда, бизга жуда кўп ёшлар мурожаат қилишади, улар «За-

коват»да қатнашишни, унга аъзо бўлишни истайдилар. Шунинг учун шанба кунлари "Камолот"-нинг биносида машғулот ўтказяп-миз. Бу ҳақида кўрсатувда эълон беряпмиз, сафимиз яна ҳам кенгаймоқда. Аввал бунга жойимиз торлик қиларди, энди бир вақтнинг ўзида 20-30 та жамоа бемалол шуғулланса бўлаверади.
—
Халқимизда "Олим
бўлиш осон, одам бўлиш
қийин" деган ғоят ибратли
бир мақол бор. Мухлислар,
ихлосмандлар мехр-муҳаб-
батини суиистеъмол қилмас-
лик ҳам юксак маданият,
маънавият белгиси эканлиги-
ни клубнинг барча аъзолари
яхши биладиларми?
· Мен ҳар бир машғулот ол-дидан улар билан албатта дил-дан суҳбатлашаман. Яқинда бир институтда бўлган учрашувда талабалар: "Нима учун айрим ёшлар бир-икки марта «Заковат»-да чиққандан кейин ўзгариб қолишади, ўзларини юлдуздек ҳис қилишади, деб савол бе-ришди. Афсуски, баъзан шундай ҳам бўлади... Лекин тарбиявий ишларниям давом эттираверамиз.
· Янги йил, янги мавсум-га режаларингиз?
· Ўйлаб қўйган жуда катта ниятларимиз, бошлаган хайрли ишларимиз бор. Аввало ҳар бир вилоятда "Заковат"нинг базала-рини ташкил қилиш учун ҳамкор-ларни белгилаб олганмиз. Рес-публикамизнинг қаерига ижодий сафар билан борсам, бу ўйиннинг ишқибозлари қанчалар кўп экан-лигини кўриб, юрагим тўлқинла-ниб кетади. Ёши, соҳаси, касби турлича бўлган одамлар ораси-да билимлиларни қадрлайдиган, ўзи ҳам илму маърифат, мада-ният, маънавият сирларидан во-қиф бўлишни истаганлар беҳи-соблигидан қувонаман.
Энг катта режамиз шуки,

«Заковат»ни катта бир ҳаракат-га айлантириб, иқтисодий жиҳат-дан ўзини ўзи таъминлайдиган ташкилотга айлантириш. Бунинг учун ибрат олса бўладиган таж-рибаларни кўриб келганмиз, уларни қўллаш режамизда бор. Масалан, ҳамма ёшлар ҳам сак-раб ўйнайдиган ёки шовқин-су-ронли қўшиқлар айтиладиган дискотекаларга қизиқмайди. Билимга, мушоҳадали баҳсла-шувларга, ўрганишга иштиёқи баланд бўлган йигит-қизлар учун махсус кафе очиш мумкин.
Яна бир яхши тажриба тўғри-сида гапирмоқчиман. "Ўзбек-нефтьгаз" миллий холдинг ком-панияси ўтган йили ўзининг бирлашмалари ўртасида "Зако-ват"чилар беллашувини ўтказ-ди. Худди шунингдек, республи-камизнинг йирик-йирик корхона, ташкилотлари ҳам ўз ходимла-ри ўртасида билимдонлар му-собақасини ташкил этса, ёшларнинг касбий билим ва маҳоратлари ортишига, умуман мушоҳадалари кенгайишига ҳисса қўшган бўлардилар. Спорт бўйича, бадиий ҳаваскорлик, миллий ҳунармандчилик йўнали-шида ўтказилган танловлар, беллашувлар каби бу соҳада ҳам мусобақалар ўтказиш анъа-нага айланишини орзу қиламан.
2008 йилнинг мамлакатимиз-да "Ёшлар йили" деб эълон қилиниши жуда кўп ва хўб мақ-садларимизнинг амалга ошиши учун кенг имкониятлар эшигини очади, деб ўйлаймиз. Қисқа муд-дат ичида "Камолот" ёшлар иж-тимоий ҳаракати билан ҳамкор-ликда катта режалар туздик. Бунга кўра, февраль ойида Қарши шаҳрида "Заковат"чи-ларнинг республика чемпиона-тини, сўнгра Бухорода олий ўкув юртлари талабалари ўртасида интеллектуал турнирни, май ойи-да интеллектуал ўйинлар кубо-гини ўтказиш учун тайёргарлик-ни бошлаб юборганмиз. Қуво-нарли ҳол шуки, клубларимиз аъзоларининг асосий қисми — ёшлар. Яқин фурсатда лицей-лар, коллежларда ҳам "Заковат" клубининг шаҳобчалари ташкил этилади. Хулоса қилиб айтади-ган бўлсак, она Ўзбекистонимиз келажаги бўлган йигит-қизлар чин маънодаги илму заковатли инсонлар бўлиб улғайишига хис-са кўшаётганимиз — меҳнат ва изланишларимизга берилган энг катта мукофот.
Муҳтарама УЛУҒОВА суҳбатлашди.

